
Laburki azalduz, Kirol-esparruan euskararen erabilera areagotzeko egitasmoa da ENTRENATZEN. 
Horretarako, kirol jarduera aurrera eramaten duten eragileen aktibazioa bilatzen du egitasmoak; Kirol 
taldeak, entrenatzaileak, jokalariak eta gurasoak, kirola egiteaz gain, euskara ere egin dezaten. Kirolaren 
eremua euskalduntzeko kirol-komunitateko agente guztiengan eragin beharra dago, eta horretarako 
dago esku-hartze hau sortua.

Urte natural honetan zer egin den erakusteko, hilabetero zein fasetan murgilduta egon garen eta bertan 
zer egin den azalduko dizuegu, baina lehenik eta behin gure helburuak zeintzuk diren eta zein irizpideren 
barnean lan egin dugun aurkeztuko dizkizuegu:

HELBURUAK

1.	 Haur eta gazteen hizkuntzarekiko erabilera areagotzea. Horrela ahozkotasuna 
hobetzen lagunduz, hizkuntza-gaitasunak praktikan jarriz esperientzia erreal baten 
aurrean.

2.	 Zuzendaritza, guraso elkarte, entrenatzaile eta gurasoak sentsibilizatzea, hortik abiatuta 
ohituretan eragiteko.

3.	 Kirol guneetan euskararen erabilera hauspotzeko bidea egitea eta kirol-guneak 
euskararen babesgune bilakatzeko pausuak ematen hastea.

4.	 Haurren motibazioa erabiltzea hizkuntza txertatzeko aukera gisa.

Zeharka, honako azpi-helburuak ere ditu egitasmoak:
1.	 Haurrek eta gazteek aisialdi digitala euskaraz kontsumitzeko tresna garatu eta eskaintzea.
2. Tokian tokiko kirol komunitatea saretzea eta sentsibilizatzea, klub eta eskolen artean 

harremanak eratuz.

METODOLOGIA

Entrenatzen egitasmoaren helburuak arestian aipatutakoak izanik, proiektuaren eragina eta helburuen 
erdiespena neurtzeko honako alderdiak aztertu dira:

1.	 Kirol komunitateen errealitatearen analisia.
2.	 Entrenatzaile, guraso, zuzendaritza kide eta guraso elkarteetako kideen kontzientziazio-

maila.
3.	 Haur eta gazteen euskararen erabilera (hautemana).
4.	 Ikus-entzunezkoen kontsumoa.

Lau alderdi horiek neurtzeko, ebaluazio-sistema bat osatu da Soziolinguistika Klusterraren 
aholkularitzarekin elkarlanean, eta ebaluazio-adierazle bakoitza aztertzeko metodo desberdinak erabiltzea 
erabaki da: galdetegiak, diagnosi-tresnak eta eztabaida-saioak. Horrek, informazioa kuantitatiboki eta 
kualitatiboki jasotzeko aukera eman digu. Hona hemen alderdi bakoitza neurtzeko erabili diren teknikak:

Sarrera

Adin-tarteari dagokionez, lehenengo edizioan 6tik 16 urtera arteko gazteak izan ziren pilotaje honen lagin. 
Bigarren ediziorako moldaketa bat egon da adin tarteari dagokionez, 8-16 urte bitarteko gazteak dira xede 
taldea. 6-8 urte bitarteko haurrak oso gazteak baitira lanketa hau ondo baliatzeko. Izan ere, esperientziak 
irakatsi digu estrategikoa dela ume eta gazteek hasieratik bertatik lotzea izaten dituzten lehen kirol 
esperientziak euskararekin, eta, hori dela eta, eskola-kirolean murgiltzen diren hasieratik bertatik eragin 
nahi izan dugu. Jakin badakigu hizkuntza-ohiturak aldatzea lan nekeza dela, eta horri aurrea hartu eta 
gazteek hasieratik kirola arnasgune funtzional gisa identifi katzea nahi dugu proiektu honen bidez.

Pilotaje honetan, ikastetxeetan eta kirol klubetan eragin dugu. Bi kirol komunitate hauetan, xede-taldearen 
barruan (8-16) sartzen diren talde hauek aurki ditzakegu:

EBALUAKETARAKO ALDERDIAK EBALUAZIO-TEKNIKAK

Kirol komunitateen errealitatearen analisia.
-Galdetegiak.

-Ikastetxeen diagnostikoa.

Entrenatzaile, epaile, guraso, zuzendaritza kide
eta guraso elkarteetako kideen kontzientziazio-

maila.

-Galdetegiak.
-Eztabaida-saioak.

Haur eta gazteen euskararen erabilera. -Kale neurketa teknika.

Ikus-entzunezko kontsumoa. -Ikus-entzunezko datuen analisia

IKASTETXEAK KIROL KLUBAK

LH3-LH4ko saskibaloi talde bat eta LH4ko futbol 
talde bat. (2014-2015. urteetan jaiotakoak)

3 talde: kimuak, kateteak eta gazteak. (2012-
2013. urteetan jaiotakoak) (2008-2009. urteetan 

jaiotakoak) (2007. urtean jaiotakoak)

Intxixu Ikastolako LH5-LH6ko futbol talde bat 
eta saskibaloi talde bat. (2012-2013. urteetan 

jaiotakoak)

4 talde: kimuak, infantilak eta kadeteak (azken 
kategoria honetan bi talde). (2012-2013. urteetan 
jaiotakoak) (2010-2011. urteetan jaiotakoak) (2008-

2009. urteetan jaiotakoak)

3 talde: infantilak, kadeteak eta gazteak. (2010-
2011. urteetan jaiotakoak) (2008-2009. urteetan 

jaiotakoak) (2007. urtean jaiotakoak)

Urte naturalean egokitutako proiektua izanik, ezer azaldu aurretik, hilabete bakoitzean zer egin dugun 
eta zer egingo dugun txertatu dizuegu jarraian. Logika batetik abiatutako kronologia zentzuduna modu 
eskematikoan adierazita, 2024. urtean egitasmoak zein ekintza egin dituen aztertzeko. Kontuan eduki 
behar dugu eskoletako egutegiek eta kirol denboraldietako egutegiek urte amaiera bat eta urte hasiera 
bat hartzen dutela haien baitan (adibidez: 2024ko irailetik 2025eko ekainera) hau da, ez dira urte naturalera 
egokitzen diren epeetan kokatzen (adibidez: 2024ko urtarriletik 2024ko abendura); beraz, data guzti horiek 
kontuan hartuta, urte naturalera egokituta dagoen kronograma eratu dugu.

URTARRILA-OTSAILA

Formazioen hilabeteak izan dira hasierako hauek, kirol komunitate osoaren arreta bereganatu nahi dugu 
egitasmo honekin. Agente ezberdinen kontzientziazioa landu eta aurrera pausoak emateko baliabide eta 
laguntza ezberdinak emateko asmoz. Aipatzekoa da formazioen irudi grafikoak eta materiala KABIAren 
eskutik sortuak izan direla.

Gurasoekin lanketa: Eskola kirolean parte hartzen duten gazteen gurasoak sentsibilizatzea da asmoa;
horrekin batera, proiektuaren partaide izatera ere gonbidatzen ditugu. Hau da, seme-alabengan soilik 
eragin beharrean, denon artean euskara sustatzeko ingurune apropos bat sortzea da lanketa honen 
helburua. Horretarako, Guraso Elkarteekin batera aurretiaz aipaturiko kirolera moldaturiko Kirolean, 
zergatik ez? tailerra landu zen lehenengo edizioan, bigarrenean ostera, Kukulaisitik sortu dugun gurasoen 
formazio propioa landu dugu; euskararen gaur egungo egoera aztertu, gurasoen papera zein den aztertu 
(eta zer-nolako garrantzia duten jakitea) eta horri aurre egiteko baliabideak ematea da formazio honen 
helburua, betiere erronka lorgarriak sustatuz. Aipatutako saioak Berbaizu Euskara Elkarteak emandakoak 
dira.

ENTRENATZEN EGITASMOKO GURASOEN FORMAZIOEN DATAK:

Intxixu Ikastola: Urtarrilaren 22an arratsaldeko 16:45ean. Astelehena.
Deustuko Arraun Taldea: Urtarrilaren 22an arratsaldeko 18:15ean. Astelehena.
S.D.Deusto: Urtarrilaren 23an arratsaldeko 18:30ean. Asteartea.
Deustuko Ikastola: Urtarrilaren 29an arratsaldeko 17:30ean. Astelehena.
Artizarrak K.T.: Otsailaren 16an arratsaldeko 17:30ean. Ostirala. San Inazio auzoko 
Euskararen Etxean.

Programaren 
azalpena

Intxixu 
Ikastola

Deustuko 
Arraun Taldea

S.D.DEUSTO
Deustuko 
Ikastola

Artizarrak 
K.T.

Guztira

Parte
hartzaile
kopurua

6 20 10 11 4 51

GURASOEN FORMAZIOAN LANDUTAKOA:

HELBURUAK
Gaur egungo euskararen egoera ezagutzea
Kirolean eta euskararen gaineko diskurtso berriak aurkeztea
Kirola euskalduntzeko gurasoen papera zein izan daitekeen elkarrekin pentsatzea

SAIOAREN EGITURA
Zer? Euskararen egungo egoeraren azterketa orokor bat
Zergatik? Auzoko kirol igurunean eragiteko
Non? Monitorizatutako eremuetan
Nola? Kirola babesgune bilakatuz
Nork? Kirol komunitate osoak
Beste esku hartze batzuk

Haur eta gazteekin lanketa: Elkarrizketak egiteko ekintza komunikatiboa landu da. Elkarrizketek egitura 
bat dute, eta berau jarraitzeko hizkuntza-baliabideak behar dituzte haur eta gazteek. Horregatik, baliabide 
egokiak eskaini zaizkie gero ahozkoan erosoago senti daitezen. Adinaren eta mailaren arabera, era bateko 
edo besteko lanketa egin da ere. Hauxe izan da funtsa bigarren ekimen honetarako: entrenatzaileekin 
aliatu gara edizio honetan. Haiek, entrenamenduak lantzerako orduan, haur eta gazteek ahozkotasuna 
lantzeko ekintzak egingo dituzte entrenamenduaren zati bat izango balitz bezala. Haur eta gazteek ez dute 
honen berri izan; izan ere, haien espazio seguru hori bermatu nahi izan dugu, motibazioa mantentzeko eta
aurrera pausuak emateko esperoan. Modu dinamiko batean gauzatu dira ekintzak. (Hau urte osoan zehar
martxan dabilen lanketa da, lehenengo ediziotik aktibo dauden taldeekin jarraipena egiten dugu 
hilabetero). 

Lanketa hau egiteko Kukulaisiko langileetako bat ibili da entrenatzaileekin zuzenean harremanetan, 
hauen entrenamenduak euskaratuz edo baliabideak emanez. Hortik atera da aurrerago azalduko dugun 
“liburuxken ” ideia.

Irakasleen lanketa: Formazioa EBETErekin lankidetzan eman da. Ikastetxeetan, irakasleekin lankidetzan 
jardutea izan da asmoa: EBETEk materiala sortu eta irakasleak formatu ditu. Geroago, irakasleek, haur eta 
gazteekin, elkarrizketa landu dute eskolan, ludikotasunak duen puntu dibertigarria gaineratuz.

ENTRENATZEN EGITASMOKO IRAKASLEEN FORMAZIOEN DATAK:

Intxixu Ikastola: Urtarrilaren 29an eguerdiko 12:30ean. Astelehena. 2 orduko saioa, 3 
irakaslerekin.
Deustuko Ikastola: Otsailaren 5ean eguerdiko 12:30ean. Astelehena. 2 orduko saioa, 2 
irakaslerekin.

MARTXOA-APIRILA-MAIATZA

Behin kirol komunitate osoa aktibatuta dugunean, hilabete hauetan zehar, partiden eta estropaden 
osteko grabaketak egin dira. Gurasoek grabatutako, entrenatzaileek galdetutako eta haur eta gazteek 
erantzundako bideoak dira hauek. Martxotik maiatzera bitartean dauden asteburuetan jorratu da ekintza 
hau (betiere partidak jokatzen dituztenean). Abao Komunikazio Agentziarekin elkarlanean gaude 
honako bideo hauek aurrera eramateko.

Kirolarien ahozkotasuna lantzen (Hitza Hartuz egitasmoa): Proiektuaren bigarren fasea da honakoa; 
proiektuaren ardatza diren elkarrizketak egitea, alegia. Hain zuzen ere, kirol-dinamika egin ostean, kirolariei
protagonismoa emango dien elkarrizketak euskaraz egitea da egitasmoaren funtsa. Izan ere, ahozkotasuna
eta hizkuntza gaitasunak praktikan jartzeko aukera aproposa dira, eta, gainera, eroso sentitzen diren eta
ezagunak egiten zaizkien espazioetan garatu dituzte. Kirol gune eta espazioetan euskararen erabilera
sustatzeaz gain, sortu dugun kirolarekiko atxikimendua, talde izaera eta ludikotasunean oinarrituriko kirol
eredua euskaraz izan da. Egitekoak hurrengoak dira:

a.	 Elkarrizketak adinera eta hizkuntza gaitasunera egokituta egon dira. Noski, horiek 
grabatu egin dira.

b.	 Galderak talde izaera indartu (lehiaketan taldekideen lanaren errekonozimendua 
sustatzera bideratuz) eta lehiaketaren parte-hartzeak sortzen duen gozamenaren 
ingurukoak izan dira. Horrela, lehiakortasuna sustatu baino, talde izaera eta kirolaren 
aspektu ludikoa bultzatzeko bidea egin da.

c.	 Lehiaketetako irudiak grabatu eta laburpen bideoak egin dira.
d.	 Guraso eta entrenatzaileen inplikazio mailaren arabera, norgehiagoka gehiago grabatu 

ahal izan dira (horretarako, aurretik aipatutako formazioa jaso dute). Garatu nahi izan den 

bideetako bat, gurasoek grabatzea eta entrenatzaileek elkarrizketatzea da, aukera honek 
sekulako eragina izan baitezakelako.

e.	 Azkenik, bideo horiek, ABAO komunikazio agentziak jaso eta editatu ditu, eta eskolako 
webgunean partekatzeko aukera eman zaie. Horrez gain, Bilboko Uriola eta Deustuko 
Prest! aldizkarian argitaratu dira bideoak, eta horri zabalpena emateko, sare sozialetan 
aldizka bideratzeko bideo laburrak argitaratu dira. Horrela, aisialdi digitalean ere eragin 
eta gazteek euskaraz kontsumitu dezaketen ikus-entzunezko bat izan dute. Hala ere, hori 
gurasoekin hitz egin eta ematen duten baimenaren arabera egiten da.

IKUS ENTZUNEZKO BIDEOEN GRABAZIOEN DATAK.

Asteburuetan egin da. Martxoaren 9tik maiatzaren 18ra bitartean jokatu diren jardunaldi 
guztien osteko lanketa izan da, bi data horiek barne.

Webgunean 28 bideo daude ikusgai, baina askoz gehiago grabatu dira. Baimen kontuak 
direla eta, ezin izan ditugu bideo guztiak publiko egin, baina parte hartu duten taldeetako 
jokalari guztiek egin dute praktika hau, behin gutxienez. Guztira 120 haur eta gazte baino 
gehiagok egin dute elkarrizketa saioren bat.

Epaileentzako formazioa sortu dugu:
Bizkaiko F oru Aldundiak duen BIKEE programaren barnean sortuta dagoen epaileen lanketa kontuan 
hartuta, 2024. urtean lanketa sakona egin dugu epaileak ere gure kirol komunitatearen parte izateko.

Horretarako Kukulaisitik, federatuta ez dauden taldeak gakoa direla uste dugu. Izan ere, eskola kirolean 
diharduten epaileek euskararen ezagutza minimoa baitute, eta haien lana ez dute kirol zehatz batera 
bideratzen. Horrekin batera, epaile horien jarduerek 8-12 urteko gazteak ditu hartzaile; lehen edizioko 

emaitzen arabera, garapen nabarmenena izan duen adin-tartea, alegia. Horrenbestez, eskola kiroleko 
epaileak hartuko ditugu xede, kirol komunitateko agente berritzat. Urtea eta proiektua aurrera joan ahala
xede talde eraginkorrena 8-12 urteko haurrak direla konturatu gara, eta egitasmoari aurrera pausoak 
emateko ideiarekin sortu dugu formazioa, beste agente bat proiektuan txertatuz gainera.

Epaileen formazioak eskaintzen duena:

Gaur egungo euskararen egoera aztertuko dugu.
Komunikazioak kirolean duen garrantzia eta euskarak bete dezakeen funtzioa.
Epaileen garrantzia erreferente diren moduan.

EKAINA

Ekainean fase ezberdin askotan murgildu gara. Batetik, haur eta gazteen denboraldi amaiera ospatzeko, 
ekintza berezi bat eraman dugu aurrera. Ekainaren 2an Bilboko Deustu auzoan dagoen patinaje pistan, 
egun osoko jaialdia eraman dugu aurrera. Entrenatzen proiektuan parte hartzen ari diren talde guztiak 
elkartu eta haien harteko ezagutza eta saretzea sustatzeko asmoz, betiere euskara eta kirola ardatz hartuta.

Jaialdia: Jaialdia ekainaren 2an, igandean, egin da Bilboko Deustuko auzoan dagoen patinaje pistan. Haur 
eta gazteentzako zuzendutako jolasak, kontzertua, sariak egon dira egitarauaren barruan... Eta euskal kirol 
erreferenteekin egoteko aukera eduki dute. Urdax Antepara, Eusko Label Ligan dagoen Zierbena taldeko 
arraunlari deustuarra. Bere lehenengo urratsak Deustuko Arraun Taldean eman zituen eta interesgarria 
iruditu zaigu Deustu mailan egiten ari garen proiektuan auzokoa den kirolari euskaldun bati bere lekua eta 
hitza ematea. June Mendizabal futbolari deustuar ohia, Athletic Club taldean ibilitakoa. Lesio gogor baten 
medio jokatzeari utzi behar izan zion, bere esperientzia eta ibilbidea jakiteko zortea eduki dugu. Ana eta 
Usua Iruskieta arreba saskibaloilariak. Azken bi hauek Galdakaoko Ibaizabal taldean dihardute, besteak 
beste. Jaialdiaren iraupena egun osokoa izan da, goizeko 11:00etatik hasita, arratsaldeko 19:00ak arte, 
90 pertsona baino gehiago bertaratu dira egunean zehar, proiektuan parte hartzen duten bi ikastetxe eta 
hiru  kirol klubetako guraso eta haurrak. Ekitaldiari amaiera ezin hobea emateko Gora Herria Erromeriaren 
kontzertua eduki dugu festa giroa mantentzeko. Ona hemen eguneko egitaraua:

ORDUTEGIA EKINTZA

11:00 Aurkezpena gehi talde banaketa.

11:20 Girotze jolasa.

11:40 Bapiruke jolas liburuko jolasetan haritu.

13:00 Egin Ttap! Entrenatzen.

13:30 Oparia, kirol kamisetak.

14:00 Bazkaria.

15:30 Erreferenteen Hitza.

16:30 Kontzertua.

19:00 Agurra.

Egun hau aurrera eramateko hainbat kanpo kontratazio egin behar izan ditugu: Begiraleak, bazkaria, 
bazkaltzeko mahaiak, kirol erreferenteak, musika taldea, musika ekipoa, eszenatokia, materiala, opariak (kirol
kamisetak)… .

Begiraleak: Kukulaisiren baitan dagoen Berbaizu euskara elkartearen eskutik, 4 begirale 
kontratatu ditugu jaialdirako. Ekintza antolatu haurretik, Entrenatzen programan parte hartzen 
duten taldeei galdetegi bat bidali genien zenbat haur edo gazte etorriko ziren jakiteko. Behin 
hori jakinda, jaialdira etorri beharreko begirale kopurua zehaztu genuen. 

Bazkaria: Egun osoko ekintza izanik, haur eta gazteak joan-etorrian ez ibiltzeko eta haien arteko 
saretze hori mantentzeko, bazkari herrikoi bat egin dugu hurbildu diren partaide guztiekin. 
Goiz eta arratsaldez etortzeko aukera egon denez, bakarrik goizeko ekintzetara edo bakarrik 
arratsaldeko ekintzera etorri direnak ere izan dira, beraz, bazkarian 60 haur gehi begiraleak 
egon dira. Bazkaria ZureMenua enpresaren eskutik jaso dugu eta eroso eta ondo bazkaltzeko 
behar izan ditugun aulki eta mahaiak Master Silla enpresaren eskutik jarri ditugu.

Kirol Erreferenteak: Arestian aipatu bezala, jaialdira gerturatu diren haur eta gazteek euskal 
kirol erreferenteekin egoteko aukera eduki dute. Urdax Antepara arraunlaria, June Mendizabal 
futbolaria eta, bi arreba saskibaloilari Ana eta Usua Iruskietarekin besteak beste. Entrenatzen 
proiektuak momentu honetara arte bere barnean dituen kirolei erreparatuz egin dugu 
erreferente hauen aukeraketa. Haien bizipenak eta euskararekiko duten harremana plazaratu 
dute denon aurrean, eta haur eta gazteek zituzten galderak erantzun dituzte ere.

Kontzertua: Ekitaldiari amaiera emateko eta haurrek 
zein gurasoek eguna ezin hobeto bukatzeko asmoarekin, 
egitarauak kontzertu bat eduki behar zuela argi ikusi 
genuen, beraz, Baga-biga produkzioen eskutik Gora 
Herria taldea kontratatu dugu. Musika taldea kontratatzeaz 
gain, soinu ekipoa eta kontzerturako propio erabili diren 
argiak Baga-bigaren eskutik jaso ditugu. Hau guztia ondo 
funtzionatzeko, Danok Ikuskizunak elkartetik elektrizitate 
sorgailua alokatu dugu argindar egokia edukitzeko. 
Amaitzeko, eszenatoki bat jarri dugu kontzertuari duen 
garrantzia emateko, azken hau Jaikit Muntailaken eskutik 
lortu dugu.

Opariak: Kukulaisin Kirol(h)ariaken kirol kamiseta xorta sortu dugu KABIAk egindako 
diseinuekin. Jaialdian parte hartu duten haur eta gazteei kamiseta bana oparitu diegu, 
bi kamiseta mota daude koloreari dagokionez: laranja eta zuria. Kamiseta hauek Turny 
impresiones enpresarekin kudeatu ditugu.

Materiala: Jaialdiaren egunerako eraman genituen kartelak KABIAk diseinatu zituen ere. 
Egunari dagokion garrantzia eta oihartzuna emateko asmoarekin kartel ezberdin asko egin 
ditu KABIAk: sare sozialetara igotzeko formatuarekin, fi sikoki patinaje pistan eskegitzeko 
formatu eta irudiarekin, etab.

Bideoa: Jada jakinaren gainean zaudeten arren, ezin dugu ahaztu, proiektu honen barruan 
egiten diren ikusentzunezko bideo guztiak ABAO Komunikazio Agentziaren eskutik pasatzen 
direla, haiek editatu eta bueltan bidaltzen dizkigute, eta jaialdiarekin ere berdina egin dugu. 
Egun eta edizio hau ondo gogoratzeko BIDEOA.

Bestetik, Kukulaisi barruan dugun Egin Ttap! proiektua Entrenatzen egitasmoaren parte egin 
dugu. Online jokatzen den lehiaketa hau, kirol galdera sorta ezberdinez bete dugu ekainaren 
2an egin dugun jaialdian erabiltzeko.

Egin Ttap! Entrenatzen

Aurtengo edizioak izango duen berritasunik nabarmenena, ekainaren 2an gauzatu dugun jaialdia izan 
da. Ekintza honetan kirol klub eta ikastetxe ezberdineko gazteak batu ditugula aprobetxatuz, gurasoek, 
entrenatzaileek eta jokalariek elkarlanean aritzeko jolas bat diseinatu eta egin dugu. Hori txertatzeko, 
Kukulaisiren barruan dugun beste proiektu batez baliatuko gara (Egin Ttap!) kirol aldaerak emanez. Partida
bakarra jokatu da, 7 minutukoa.

Izan ere, Kukulaisiren lan-ildoetako bat aisialdi digitala ere baita. Horrela, gaur egun duen presentziaz jakitun, 
euskarazko aisialdi digitalak duen balore hezitzaileaz baliatu gara, Entrenatzenek jorratzen duen kirol-arloa 
indartzeko. Honako hauek dira sortutako jolas honen helburu zehatzak:

Lehiaketan lantzen diren kirol-gaien bidez, haurrak euskal kulturari eta euskarari buruzko 
ezagutzaz jabetzea.
Aurrez aurreko jarduerak uztartzea.
Adinartekotasuna bermatzea.
Euskararekin lotutako kirol-erreferente ezberdinak ezagutzea.

Lehiaketa digitala galdera-erantzun bidezko lehiaketa izan da. Zehazki, partaideek kirolari buruzko 7 galdera 
erantzun dituzte, ahalik eta azkarren. Parte hartzeko, 2-5 pertsona arteko taldeak egin dira, haur eta helduez 
osatuak. Horrekin, taldeko komunikazioa eta adinartekotasuna sustatu nahi izan dugu. Gainera, taldean heldu 
baten presentzian jokatzeak ardura zehatz bati erantzuten dio: aisialdi digitala modu arduratsuan kontsumitzeko 
ardura. Hori horrela, egitasmoa gure balioen baitan eraikitakoa izateko honako ezaugarriak esleitu zaizkio:

Talde bakoitzean heldu bat egotea, gutxienez.
Hasiera eta bukaerako egitasmoa izatea.
Jolas laburra eta erakargarria izatea (10 minutu baino gutxiagoko luzerakoa).
Sozializazioa ahalbidetzea; hau da, taldean jokatu behar da eta online zein aurrez aurrekoa 
izatea uztartzen da.
Galdetegirako galderak balio hezitzaileetan oinarrituta daude.
Kontzientzia soziolinguistikoa garatzeko eta euskal eta kirol kultura ezagutzeko balio du.

JAIALDIKO KARTELA

Jailadira hurbildu ziren haur eta gazte kopurua: 81

Ekainean ere, hilabete honetara arte Entrenatzen proiektutik 
jasotako datu bilketarekin, proiektuak berak emandako 
fruituak aztertu ditugu Sozio Linguistika Klusterrarekin 
batera eratutako ebaluazio-sistemarekin.

ABAO Komunikazio Agentziarekin, bideoak editatzeaz gain, 
Entrenatzenen webgune propioa sortzearen lanketa egin 
dugu. Bi urtetan parte hartzen ibili diren talde eta entitateen 
bideoen grabazioak gehi proiektua azaltzen duen guen 
propioa eratu dugu: Entrenatzen.eus

UZTAILA

Behin ekainaren amaieran ateratako datuen emaitzak zeintzuk diren ikusita, material sorkuntzarekin zentratu 
gara, haur eta gazteen denboraldi berria hasi aurretik zein ikuspegi aldatu, moldatu eta hobetzeko, alegia. 
Urte natural honetan, 2024-2025 ikasturtea edo denboraldia martxan jarri da irailean. beraz, hilabete honetara 
arte bereganatzen joan garen informazio bilketarekin. Hau da, Entrenatzen proiektuak egindako proba 
pilotutik ateratako informazioarekin, martxan dauden formazioak berritu ditugu datozen denboraldietan 
erabiltzeko.

Formazio berriak:
Entrenatzaileen formazioa.
Epaileen formazioa

Ikasturte berrirako, ikastetxe eta klubekin harremanetan jartzeko hilabetea ere izan da honako hau. 
Denboraldi berria hasi aurretik, proiektuan zein kirol klubek eta ikastetxek parte hartuko duten zehazteko 
garaia da. Garrantzitsua da honako hau uda aurretik zehaztea, batez ere haien parte-hartzea bermatzeko. 
Data hauetan ez dira talde zehatzak aukeratzen, baina kirol klub eta ikastetxeen baiezkoa bermatzeak 
irailean dena lasaiago kudeatzeko aukera ematen du.

Aurretik aipatutako dena kudeatzeaz gain, Entrenatzaileentzako liburuxka sorkuntzarekin hasi gara, 
2024-2025. denboraldian zehar banatzeko. Liburuxka honek lau kirol hartuko ditu bere baitan: saskibaloia, 
futbola, eskubaloia eta arrauna (Entrenatzen proiektuan irailetik aurrera jorratuko diren kirolak hain zuzen
ere). Liburuxka bakoitzak kirol bakarra jorratuko du, beraz, lau liburuxka ezberdin sortuko dira arestian 
aipatutako kirol bakoitzarentzako.

Liburuxkak entrenatzaileei eskeiniko diena:
Joko-jolasak
8-12 urteko haurrentzat
Saioak
Hiztegia
Sortu zure entrenamendua
Joko zelaia
100 ale dira, 25 kirol bakoitzeko.

IRAILA

2024-2025. ikasturtean proiektuan parte hartuko duten ikastetxe eta klub bakoitzeko talde zehatzak zeintzuk 
diren zehazteko hilabetea izan da hau:

Lau kirol klub eta ikastetxe bat ditugu gure baitan:

Kirol klubak:
Deustu Arraun Taldea
Deustu Kirol Elkartea
Artizarrak F utbol Kluba
Indar Saski Taldea

Ikastetxea:
Deustuko Ikastola

Aipatzekoa da denboraldi honetan Entrenatzen proiektuan arituko diren klub eta ikastetxe hauen 
partaide guztiak adin tarte berdina edukiko dutela. Arestian aipatu bezala, proba pilotuan ikusi dugu 
xede talderik eraginkorrena zein izan den, hain zuzen ere, 8-12 urte bitarteko haurrak. Izan ere, haiek 
izan dira garapen nabarmenena izan dutenak. Horregatik, murgilduta gauden ikasturte honetan parte 
hartzaileen adina urte horien artean egotea aurreikusi dugu (guztira 19 talde ditugu baitan).

Behin taldeak zehaztuta, egitasmoaren aurkezpen orokorra egin dugu, zehatzago 
azaltzeko, honako pausuak jarraitu eta jarraituko ditu proiektuak:

1. Lehenik eta behin, proiektuaren nondik norakoak jasotzen dituen eskuorria eman zaie 
egitasmoan parte hartuko duten haurren guraso guztiei:“Jakinaren gainean zaudeten 
arren, gogorarazi nahi dizuegu proba pilotu osoan zehar eginiko komunikazio 
plan eta estrategiaren kudeaketa eta lana, KABIAren eskutik egin direla” . Behin 
informazioa banatuta, Entrenatzaileekin formazio-saio bat egin da, ordu eta erdikoa, 
entrenamenduetan euskara txertatzeko baliabideak eskaintzeko eta euskararen gaur 
egungo errealitatea aztertzeko. Eta liburuxkaren berri eman zaie.

 Jarraian datozen pausuak 2025ean egiteko daude irudikatuta, baina prozesuaren 
parte direnez txostenean mantenduko ditugu, gure prozesua zein izan nahi den 
argi edukitzeko.

3. Gero, kirolean euskara txertatzeak izan dezakeen onuren gaineko ordubete eta 
laurdeneko sentsibilizazio-saio bat jasoko dute guraso, guraso elkarte eta zuzendaritza 
taldeek.

4.  Horren ostean, eskola kirolean diharduten epaileekin ordu eta laurdeneko formazioa 
jorratuko da, lehiaketa edo partida egunetan duten inplikazio zuzena aztertuz eta 
egoera horietan hizkuntza txertatzeko baliabideak emanez. (Hau ikastetxeetan soilik 
garatuko da).

5.  Gainera, aholkularitza jaso nahi duten klubek, Sozio Linguistika Klusterrarekin
osatutako metodo berria erabiltzeko aukera izango dute.

6.  Azkenik, guraso eta entrenatzaileei grabaketak egiteko aholkuak jasotzen dituen 
bideo-tutorial bat bidaliko zaie, partida edo lehiaketa osteko elkarrizketak ondo 
kudeatu ditzaten. Bideo horiek ABAO Komunikazio Agentziak editatu eta taldeetara 
birbidaliko ditu, eta Entrenatzenek propio duen webgunera igoko dira.

IKASTETXEAK KIROL KLUBAK

URRIA-AZAROA-ABENDUA

Hilabete hauetan, fase ezberdin askotan murgildu gara ere. Batetik Kukulaisi barnean ditugun bazkideek 
proiektua haien gain hartzeko apustua egin dugu. Deustu mailan dabilen proba pilotua bukatzear 
dagoenez, Deustuko Berbaizu Euskara Elkarteak hartu du formazioak ematearen gidaritza, beraz, 
Kukulaisitik formazio guztien trasbaseak egiteko unea izan da. Behin hori eginda, entrenatzaileen 
formazioarekin hasi gara.

Entrenatzaileentzako formazioa: Haur eta gazteekin aritzen diren entrenatzaileak gazteen erreferente 
nagusiak dira eta, beraz, horiek formatzeko ordu eta erdiko formazio saio bat egin dugu, kontzientziazioa 
eta praktikak uztartzeko. Hauek dira helburu nagusiak:

Eskola orduz kanpoko jardueretan euskararen erabilera sustatzearen arrazoiak eta garrantzia 
transmititzea entrenatzaileei.
Erabilera sustatzeko oinarriko irizpideak eta hainbat aholku lantzea.
Jardueren ezaugarrietara egokitutako adibideak aurkeztea eta tresna osagarriak lantzea: 
hizkuntza-jolasak, hizkuntza-errutinak, beroketak eta teknifi kazioa euskaraz.
Entrenamenduak 5 faseetan sailkatu ditugu, entrenatzaileei fase bakoitzean euskararen 
erabilera nola sustatu azalduz.

Proba pilotuarekin, argi geratu zaigu hizkuntza-ohiturak aldatzea zaila dela; beraz, fase berriari begira 
entrenatzaileen formazioa denboraldi hasieran egitea erabaki dugu.

ENTRENATZEN EGITASMOKO ENTRENATZAILEEN FORMAZIOEN DATAK:

Deustuko Arraun Taldea: Azaroaren 14an arratsaldeko 18:15ean. Osteguna. 5 entrenatzaile.
Artizarrak K.T.: Abenduaren 2an arratsaldeko 17:30ean. Osteguna. 12 entrenatzaile.
S.D.Deusto: Abenduaren 11n arratsaldeko 17:30ean. Asteazkena. 4 entrenatzaile.
Deustuko Ikastola: Abenduaren 19an arratsaldeko 17:30ean. Osteguna. 3 entrenatzaile.
Indar Saski S.T.: Abenduaren 26an arratsaldeko 18:00etan. Osteguna. 8 entrenatzaile.

Liburuxken informazio guztia bildu eta barne informazio osoa zehaztu eta landu dugu hilabete hauetan. 
Liburuxka hauen barruan, haurrekin egiteko joko-jolas ezberdinak, saio motak, hiztegia eta abar aurkituko 
dituzue, beraz, zeharka bada ere, haurrek hizkuntzaren balio erantsiaz jabetzeko sortuta dagoen materiala 
da honako hau. Behin liburuxkek eskainiko duten informazioa zehaztu dugunean maketazio eta ilustrazio 
lanak egiten hasi gara. Horretarako Eneritz Ibarra Azpeitia ilustratzailearekin egin dugu elkarlana. 
Bere eskutik, guk bidalitako informazio gordinaren irudiak sortu eta liburuxkan sartu ditu, bisualki 
erakargarriagoa izan daiten eta entrenatzaileei erakargarria egingo zaien formatuan txertatuz. Eneritzek 
sortutako irudi batzuk:

ESKU HARTZE OSOAREN ESKEMA

KRONOGRAMA

IKASTETXEAK KIROL KLUBAK

Guraso eta guraso elkarteak sentsibilizatu Gurasoekin lanketa

Entrenatzaileentzako formazioa Entrenatzaile euskaldunen inplikazioa

Elkarrizketetarako bideo-tutoriala guraso eta
entrenatzaileentzat

Elkarrizketatarako bideo-tutoriala guraso eta
entrenatzaileentzat

Haur eta gazteekin lanketa Haur eta gazteekin lanketa

Hitza hartuz egitasmoa (elkarrizketak) Hitza hartuz egitasmoa (elkarrizketak)

Jaialdia

Liburuxkak: Saskibaloia, futbola, eskubaloia eta arrauna

Proiektu osoan zehar: elkarrizketen zabalkundea

Proiektu osoan zehar: ebaluazioa Soziolinguistika Klusterra

URTARRILA OTSAILA MARTXOA APIRILA MAIATZA EKAINA UZTAILA ABUZTUA IRAILA URRIA AZAROA ABENDUA

Guraso, GEen eta 
zuzendaritzen
formazioa

Irakasleen 
formazioa

Haurren lanketa

Elkarrizketen 
grabazioa 
+ epaileen 
formazioa

Egin Ttap 
entrenatzen sortu

Ebaluazioa  + 
ekitaldia + 
weborria

Irizpide berriak, 
antolakuntza

Talde aukeraketa

Kluben diagnosia

Entrenatzaileen
formazioa

Liburuxka + 
haurren lanketa 
sortu

